
Þetta fyrsta tölublað Verkstjórans í nýjum búningi 
er að nokkru leyti helgað 35. þingi Verkstjórasam-

bandsins sem haldið var á Akureyri dagana 23.-
25. maí sl. M.a. er ítarlegt viðtal við Kristján Örn 
Jónsson, forseta VSSÍ og sagt frá stefnumótun 

sambandsins sem þar var ofarlega á baugi.

Í blaðinu er einnig að finna svipmyndir frá þinginu 
og rætt við nokkra þingfulltrúa. Einnig kíkjum við í 
heimsókn á nokkra vinnustaði, fjöllum um Sjúkra-

sjóð VSSÍ og segjum frá fræðslumálum verkstjóra. 
Þá er í blaðinu að finna krossgátur, kvæðahorn og 

ýmsar tilkynningar frá skrifstofu sambandsins. 

Heimsókn 
í Slippinn á Akureyri

35. þing Verkstjórasambands Íslands:

Horft til framtíðar

Nýkjörin stjórn Verkstjórasambands Ís
lands kom saman til síns fyrsta fundar 
í höfuðstöðvum sambandsins í 

Hlíðarsmára í Kópavogi föstudaginn 7. júní sl. 
Við þetta tilefni var tekin mynd af nýju 
stjórninni. Á myndinni eru f.v.: Jóhann 
Baldursson, Brú, félagi stjórnenda, Skúli 
Björnsson, Stjórnendafélagi Austurlands, 
Borgþór Pálsson, Verkstjórafélagi Vest
mannaeyja, Steindór Gunnarsson, Stjórn
enda og verkstjórafélagi Hafnarfjarðar, Sigur

björg Hjaltadóttir, Stjórnendafélagi Austurlands, 
Unnur María Rafnsdóttir, Félagi stjórnenda við 
Breiðafjörð, Kristján Örn Jónsson, forseti Verk
stjórasambands Íslands, Kristján Sveinsson, 

Jaðri, félagi stjórnenda, Skúli Sigurðsson, 
varaforseti Verkstjórasambands Íslands, Ægir 
Björgvinsson, Þór, félagi stjórnenda og Sveinn 
Þórðarson, Verði, félagi stjórnenda á Suður
landi. 

Ný stjórn VSSÍ

Verkstjórinn  63. árgangur, 1. tbl. Júlí 2013

Útgefandi:  Verkstjórasamband Íslands

Ritstjóri: Kristján Örn Jónsson (ábm).

Umsjón og umbrot: Athygli ehf. 

Textagerð: Guðjón Guðmundsson, Valþór Hlöðversson, Helga Jakobs 
 og Jóhanna M. Guðjónsdóttir

Auglýsingar: Ingibjörg Ágústsdóttir, inga@athygli.is

Prentun: Litróf

Dreift til félagsmanna í Verkstjórasambandi Íslands og á fjölda vinnustaða um land allt. 

UM
HVERFISMERKI

Prentsmiðja

141 912

HEIMSÓKNIN KVÆÐAHORNIÐ KROSSGÁTAN

63. árgangur  /  1. tbl.  /  Júlí 2013

Þetta fyrsta tölublað Verkstjórans í nýjum búningi 
er að nokkru leyti helgað 35. þingi Verkstjórasam-

bandsins sem haldið var á Akureyri dagana 23.-
25. maí sl. M.a. er ítarlegt viðtal við Kristján Örn 
Jónsson, forseta VSSÍ og sagt frá stefnumótun 

sambandsins sem þar var ofarlega á baugi.

Í blaðinu er einnig að finna svipmyndir frá þinginu 
og rætt við nokkra þingfulltrúa. Einnig kíkjum við í 
heimsókn á nokkra vinnustaði, fjöllum um Sjúkra-

sjóð VSSÍ og segjum frá fræðslumálum verkstjóra. 
Þá er í blaðinu að finna krossgátur, kvæðahorn og 

ýmsar tilkynningar frá skrifstofu sambandsins. 

Heimsókn 
í Slippinn á Akureyri

35. þing Verkstjórasambands Íslands:

Horft til framtíðar

Sjá bls. 16



4 5

Horfðu björtum augum fram á veginn
Sameinaði lífeyrissjóðurinn leggur áherslu á gagnsæi og öfluga 
upplýsingagjöf sem tryggir þér auðvelda og skýra yfirsýn yfir öll 
þín lífeyrismál.

Kynntu þér málin á lifeyrir.is eða fáðu upplýsingar hjá starfsfólki í síma 510 5000.

Sameinaði lífeyrissjóðurinn  Borgartúni 30  105 Reykjavík  www.lifeyrir.is

Á lifeyrir.is
•	 sérðu stöðu lífeyrisréttinda og séreignar 
•	 finnur þú ítarlegar upplýsingar um rekstur sjóðsins
• geturðu kynnt þér fjárfestingarstefnu og eignir sjóðsins
•	geta launagreiðendur skilað iðgjaldaskilagreinum á einfaldan og 

öruggan hátt og myndað kröfu í netbanka sínum 

Vefurinn okkar, lifeyrir.is, er aðgengilegur og notendavænn 
bæði fyrir sjóðfélaga og launagreiðendur.

Ég hef verið í Brú, félagi stjórnenda, frá 1981, segir Pálína Kristín Árnadóttir, ritari félagsins 
og einn þingfulltrúa á þingi Verkstjórasambands Íslands sem fór fram á Akureyri dagana 
23.26. maí en þetta var hennar áttunda þing. 

„Ég þekki starf Verkstjórasambandsins og hvað það gerir fyrir okkur, jafnt í samningamálum og 
réttindamálum. Starf sambandsins kemur félagsmönnum mjög til góða.“ 

Pálína segir að ekki hafi verið mikil aukning félaga í Brú undanfarin ár. „Það er erfitt að afla nýrra 
félaga. Ég held að ástæðan sé sú að við erum háð því að atvinnurekandi samþykki það að starfs
menn gangi í félagið. Þar er dálítill þröskuldur. Sum fyrirtæki vilja ráða því í hvaða stéttarfélögum 
þeirra starfsmenn eru. Einkum ber á þessu gagnvart verkstjórum sem starfa innan opinbera 
geirans, eins og sveitarfélaganna. Mörg þeirra eru ekki samþykk því að stjórnendur séu í okkar 
félagi. Við vitum ekki hver ástæðan er því engin aukagjöld fylgja því að fara inn í Verkstjórasam
bandið – atvinnurekendur greiða það sama og til annarra stéttarfélaga. Við skulum segja að það 
sé félagafrelsi innan gæsalappa á Íslandi. Mér finnst ekki vera félagafrelsi ef atvinnurekandi getur 
meinað starfsmanni að vera í því stéttarfélagi sem hann kýs og telur sig rétt á að vera í. Það eru þó 
nokkur dæmi um þetta, vítt og breitt um landið,“ segir Pálína. 

Hún segir það sína skoðun að það þurfi að taka á þessu máli en spurningin sé hins vegar hvernig 
best verði staðið að því. Hún segir dæmi um það að starfsmönnum hins opinbera hafi verið boðið 
að færast upp um launaflokka gangi þeir úr félagi stjórnenda og fari yfir í starfsmannafélög hins 
opinbera. „Hvernig er hægt að bjóða starfsmönnum launahækkanir fari þeir úr einu stéttarfélagi 
yfir í annað? Þetta eru dæmi sem ég hef heyrt um,“ segir Pálína. 

Pálína Kristín Árnadóttir, ritari Brúar, félags stjórnenda

Félagafrelsi innan gæsalappa

Pálína Kristín Árnadóttir, ritari 
Brúar, félags stjórnenda, segir 
dæmi um að atvinnurekendur 
standi í vegi fyrir inngöngu 
sinna starfsmanna í félagið. 

Núna loksins getur skrifstofan tekið á móti 
rafrænum skilagreinum í gegnum  
skilagrein.is. Þetta er búið að standa til síðan 
Bókunarmiðstöðin var tekin í gagnið í janúar 
2012 og eftir því  beðið með óþreyju. Rafræn 
skil hafa aðeins verið um 40% á þessu rúmu 
ári en miklu fleiri fyrirtæki gætu sent rafrænt  
til skrifstofu VSSÍ en gera það ekki af ein-
hverjum óskiljanlegum ástæðum.

Það von og trú starfsmanna skrifstofunnar að 
móttaka skilagreina verði að mestu rafræn 
strax á þessu ári sem þýðir að innsláttur heyri 
að mestu sögunni til. Þannig verða félagsmenn 
í takt við nútímann!

Rafrænar 
skilagreinar

Helgi Ármann Alfreðsson hefur starfað hjá Kaffibrennslu Akureyrar, nú 
Nýju kaffibrennslunni, frá árinu 1947. Hann gekk í Verkstjórafélag 
Akureyrar árið 1955 og er líklega elsti núlifandi maðurinn sem á aðild að 

Verkstjórasambandi Íslands. Við hittum á Helga Ármann stutta stund á 
vinnustaðnum en þar stóð hann yfir vélunum við að brenna kaffi og gat ekki 
gefið sér mikinn tíma til spjalls. Því varð úr að ræða við hann betur eftir hádegi. 
Helgi Ármann sem er áttræður, vinnur enn fyrir hádegi alla virka daga vikunnar. 

„Ég er búinn að starfa hjá þessu fyrirtæki síðan 1947. Ég man því tímana tvenna, 
eins og sagt er. Það hafa orðið talsverðar breytingar á starfseminni á þessum tíma 
þótt ekki sé nema talað um vélakostinn,“ segir Helgi Ármann. Hann var lengst af 
verkstjóri hjá fyrirtækinu en starfar nú við framleiðsluna – brennir kaffibaunir 
frá kl. 8 á morgnana til hádegis. 

Fór með kaffi á sendlahjólinu 
„Það er því farið að styttast í það að ég hafi starfað hér í 66 ár. Ég vinn hérna 
hálfan vinnudag og það er ágætt að komast út á meðal fólks og hafa eitthvað 
fyrir stafni. Við framleiðum margar tegundir af kaffi – blöndum saman mörgum 
tegundum af hrákaffi. Ég er eiginlega eingöngu við það að brenna kaffið,“ segir 
Helgi Ármann. 

Hann var þó í öðrum störfum hjá fyrirtækinu fyrstu tíu árin. „Ég réði mig fyrstu 
tvö árin sem sendil á hjóli. Ég fór með kaffi í búðir, fyrirtæki og heimahús líka á 
þessum tíma. Ég var á sendlahjóli við þessi erindi. Síðan fór ég í alls lags vinnu 
inni í verksmiðjunni í framhaldinu.“ Hann segir að framleiðslan sé orðin afar vél
vædd. Ekki starfi nema þrír við sjálfa framleiðsluna. 

„Ég næ að brenna um það bil tvö tonn af kaffi fyrir hádegi. Baunirnar koma í 60 
og 70 kg sekkjum eftir því frá hvaða löndum baunirnar eru.“ Yngri mennirnir á 
staðnum sjá hins vegar um það að lyfta sekkjunum og hvolfa úr þeim í trekktir. 

Gekk í verkstjórafélagið 1957
„Þegar ég byrjaði hérna var alltaf unnið á laugardögum líka. Við unnum frá kl. 
7:45 til kl. 18:00 alla virka daga og til kl. 16:00 á laugardögum að vetrarlagi en til 
kl. 13:00 á laugardögum á sumrin. Vinnutíminn var allt öðruvísi í þessa daga 
heldur nú er.“

Helgi Ármann segir að hann hafi gengið í Verkstjórafélag Akureyrar árið 1957. 

„Það var órói á vinnumarkaðnum á þessum tíma og verkföll tíð. Forstjórinn, sem 
þá var, vildi endilega að ég gengi í verkstjórafélagið, bæði fyrir það að þá mætti 
ég vera á staðnum þótt aðrir væru í verkfalli og fyrirtækið var einnig þetta ár að 
flytja í nýtt húsnæði og sá sem var verkstjóri þá var að komast á aldur. Ég tók því 
við verkstjórn af honum en ég hafði þá starfað hjá fyrirtækinu í tíu ár,“ segir 
Helgi Ármann. 

Hefur starfað 65 ár hjá Kaffibrennslunni

Brennir tvö tonn 
af kaffibaunum fyrir hádegi

Helgi Ármann Alfreðsson 
byrjaði sem sendill hjá Kaffi-
brennslunni árið 1947. 

Kristján Örn Jónsson, forseti Verkstjóra-
sambands Íslands, á skrifstofu sam-
bandsins í Hlíðasmára í Kópavogi. 

Kristján Örn Jónsson var endurkjörinn forseti 
Verkstjórasambands Íslands á 35. þingi sam
bandsins sem haldið var á Akureyri dagana 23.

25. maí sl. Þingið var haldið af Bergi, félagi stjórnenda á 
Akureyri að þessu sinni og þótti takast vel. Kristján Örn 
segir að megináherslan á þessu þingi hafi verið 
stefnumótunarvinna í stað hefðbundinna nefndarstarfa. 

„Það var sérstaklega gaman að upplifa það hve allir voru 
tilbúnir að leggja sitt af mörkum til þessarar vinnu. 
Útkoman er sú að það eru komin drög að framtíðarsýn 
eins og við viljum sjá hvernig sambandið líti út árið 
2018,“ segir Kristján Örn. Stefnumótunarvinnan var 
unnin í samstarfi við Capacent en allur undirbúningur og 
forvinna í tengslum við þetta verkefni hefur tekið tvö ár. 
„Það var ákveðið að fá utanaðkomandi aðila til þess að 
fara í þessa vegferð með okkur því, eins og sagt er, þá 
sópa nýir vendir best. Við vildum horfa til framtíðar ekki 
síst með það að markmiði að ná inn nýjum félags
mönnum. Til þess að gera það þurfum við að skilgreina 
það sem við höfum fram að bjóða fram yfir mörg önnur 
sambönd.“

Að byggja upp mannauðinn
Niðurstaða Capacent er sú að sterkustu vopn Verkstjóra

sambandsins eru sjúkrasjóðurinn og menntunar
sjóðurinn. Verið er að vinna mjög gott starf á báðum 
sviðum en það skorti hins vegar á kynningu á tækifærum 
sem felast t.a.m. í menntunarsjóði fyrir vinnuveitendur. 

„Vinnuveitendur vilja flestir byggja upp mannauðinn hjá 
sér og þeir hafa öll tækifæri til þess að sækja um styrki til 
sambandsins til menntunar fyrir sína starfsmenn. Við 
höfum nefnilega alveg borð fyrir báru að gefa 
vinnuveitendum tækifæri til að sækja um styrki fyrir 
sína starfsmenn án þess að þurfa að skerða rétt okkar 
félagsmanna til að sækja einnig um menntunarstyrki,“ 
segir Kristján Örn. Með þessum hætti vinnist tvennt; 
vinnuveitendur geta sótt um styrki til tiltekinnar og 
afmarkaðrar menntunar sinna starfsmanna og félags
menn geta sótt um styrk til menntunar á öðru sviði. 

„Ég þekki það ekki hvort það tíðkast hjá öðrum sam
tökum að bjóða vinnuveitendum aðgang að sínum 
menntunarsjóði,“ segir Kristján Örn. Hann kveðst þó 
hafa orðið var við það að forsvarsmenn fyrirtækja hafi 
undrast það mjög þegar þeim er gert ljóst að þeir eigi kost 
á þessu í nafni fyrirtækjanna. Verkstjórasambandið 
greiðir 80% kostnaðar af námi og allt að 110.000 kr. á 
hverja kennitölu á ári. Einstaklingur sem fær mennt

unarstyrk gæti þurft að greiða skatta af honum en sæki 
fyrirtæki um styrkinn hafa þau oftast nær kostnað á 
móti. 

„Við upplýstum nýlega forsvarsmenn tiltekins fyrir
tækis um tækifærin sem felast í menntunarsjóðnum 
fyrir fyrirtækið og starfsmenn þess. Niðurstaðan varð sú 
að fyrirtækið er núna að senda níu manns í 
stjórnendanám hjá Dale Carnegie,“ segir Kristján Örn. 
Þetta tiltekna námskeið kostar 145.000 kr. og greiðir 
Verkstjórasambandið 110.000 kr. af þeirri upphæð og 
fyrirtækið afganginn, eða 35.000 kr. á hvern einstakling. 

Annar kostur fyrir félagsmenn er að þótt fyrirtæki sæki 
um og fái menntunarstyrk fyrir sína starfsmenn halda 
þeir síðarnefndu áfram rétti sínum menntunarstyrks og 
geta þá sótt nám eða námskeið sem jafnvel ekki tengist 
beint starfi þeirra. 

Þarf að koma upplýsingum til fyrirtækja
Kristján Örn segir að fram hafi komið í stefnumótunar
vinnunni á þinginu á Akureyri að mikil þörf væri á því 
að finna leiðir til þess að koma þessum upplýsingum til 
forsvarsmanna fyrirtækja og einstaklinganna einnig. 
„Við horfum mjög til þess að fyrirtækin sjái hag sinn í því 

að hafa sína stjórnendur innan raða Verkstjórasam
bandsins. Við ætlum að sækja aukinn félagafjölda með 
því að koma þessum upplýsingum á framfæri. Við 
þurfum að fara jafnt til fyrirtækjanna og einstaklinga og 
skýra þeim frá þeim kostum sem við höfum að bjóða.“

Það er kannski skýrasta dæmið um þessa kosti að þeir 
sérfræðingar frá Capacent sem stýrðu stefnumótunar
vinnunni fyrir sambandið sáu báðir þá kosti sem felast í 
því að vera í stjórnunarfélagi og eru nú orðnir félagar í 
einu af aðildarfélögum Verkstjórasambandsins. 

Mikil réttindi í sjúkrasjóðnum
Sjúkrasjóður Verkstjórasambandsins stendur mjög vel 
og réttindi félagsmanna eru mikil. Sé dæmi tekið af 
félagsmanni sem veikist alvarlega þá á hann rétt á 
launum í þrjá mánuði frá vinnuveitanda. Í framhaldinu 
fær hann 80% af launum næstu tólf mánuðina frá 
sjúkrasjóðnum. 

„Við reynum að gera eins mikið og mögulegt er fyrir 
starfandi stjórnendur en líka eftir að þeir hætta að vinna. 
Það eina sem þeir missa við starfslok er réttur til sjúkra
dagpeninga vegna þess að þeir eru þá ekki lengur á 
launum. En þeir eiga rétt á öllu öðru,“ segir Kristján Örn. 

Við viljum 
horfa til 
framtíðar
Rætt við Kristján Örn Jónsson, forseta VSSÍ

Hann segir að komi þurfi þeim skilaboðum á framfæri að 
sjúkrasjóðurinn greiði allar fyrirbyggjandi aðgerðir, eins 
og krabbameinsskoðanir, hjartavernd og fleira. Sam
bandið vilji hvetja félagsmenn til að nýta sér þetta. 
Sjúkrasjóðurinn greiðir einnig fyrstu 25 skiptin í 
sjúkraþjálfun að öllu leyti. Næstu skipti, hvers mörg sem 
þau eru á árinu, greiðir sjóðurinn 60%. En eftir tólf 
mánaða tímabil greiðir sjóðurinn aftur 100%. 

Kristján Örn segir að starfsendurhæfingamiðstöð VIRK 
hafi verið afar öflug við að koma mönnum út á 
vinnumarkaðinn á ný. Í kjarasamningum á árinu 2008 
var samið um starfsemi VIRK og fyrstu ráðgjafar VIRK 
hófu störf á árinu 2009.   Síðan þá hafa um 4.700 ein
staklingar leitað til VIRK og um 2.200 einstaklingar hafa 
lokið þjónustu. Flestir sem útskrifast frá VIRK hafa getu 
til þátttöku á vinnumarkaði á ný. 

„Þrátt fyrir atvinnuástandið hefur umsóknum um 
örorkubætur til lífeyrissjóðanna fækkað. Maður hefði 
frekar átt að sjá þessar tölur stíga í kjölfar hrunsins. En 
með starfi VIRK hefur þetta gjörbreyst og þar eiga 
stéttarfélögin góðan bakhjarl,“ segir Kristján Örn. 

Hann segir að liður í því að koma upplýsingum til félags
manna sé þetta nýja blað Verkstjórasambandsins sem 
menn hafi nú í höndunum.

Það sem einkennir okkar hraða samfélag og þær 
breytingar sem fylgja því er að rótgróin samtök 
eins og Verkstjórasambandið þurfa að endurskoða 

sína tilvist. Félagið varð til út frá aðstæðum sem eru allt 
aðrar í dag en voru þegar það var stofnað. Í þessum 
hraða er hætta á því að félagasamtök af þessu tagi dagi 
uppi eins og steinrunninn tröll, segir Þórður Sverrisson, 
ráðgjafi hjá Capacent, sem hefur stýrt stefnumótunarferli 
VSSÍ.

Hann segir að hvatinn að nýrri stefnumótun sam
bandsins sé fyrst og fremst þær miklu breytingar sem 
orðið hafi á samfélaginu undanfarna tvo áratugi. Bara 
verkstjóraheitið eitt og sér hafi yfir sér yfirbragð sem 
ekki sé lengur í takt við framtíð sambandsins. „Sam
bandið vill vera vettvangur og hagsmunaaðili fyrir 
stjórnendur almennt séð án þess þó að tapa tengslum við 
ræturnar. Það lýsir því mikilli framsýni af hálfu stjórnar 
Verkstjórasambandsins að nálgast vinnu við mótun 
framtíðarsýnar á þann hátt sem hún gerir,“ segir Þórður.

Aðildarfélögin sum hver hafa undanfarin ár breytt 
nöfnum sínum úr verkstjórafélögum í félög stjórnenda til 
þess að undirstrika þá viðleitni sína að vera fagfélög 
breiðari hóps en eingöngu verkstjóra. Þórður segir að 
Verkstjórasamband Íslands muni væntanlega einnig 
breyta um nafn í takt við þetta. 

Þórður segir að vinna af þessu tagi sé þríþætt, þ.e. 
greining, úrvinnsla og innleiðing. Byrjað var á því að 
greina stöðu VSSÍ gaumgæfilega. Starfsmenn Capacent 
ræddu við fjölda manns sem tengjast sambandinu, 
stjórnarmenn og aðra. Einnig var rætt við hagsmuna
aðila til að draga upp sem skýrasta mynd af stöðu sam
bandsins á þessum tímapunkti. Næsta skref var tekið á 
þingi sambandsins á Akureyri þar sem þingestir rýndu í 
mat á stöðunni. Á grundvelli þess mats og var leitað 
svara við því í hvaða stöðu menn vildu sjá sambandið 
innan næstu fimm ára. Hvaða hlutverki það eigi að 
gegna, hvaða þjónustu það veiti. Meðal þess sem upp 
kom í þessum umræðum var mikilvægi sjúkrasjóðs, 
skipulag á orlofshúsamálum sambandsins, hvernig sam
skipti ættu að vera við einstök aðildarfélög úti á lands

byggðinni og þann mikilvæga sess sem fræðslu og 
menntamál skipa í framtíðarstefnu sambandsins. 

„Það sem gerist núna er að við setjum af stað áætlun með 
tímasettum aðgerðum sem snúa að þessum stóru málum. 
Um leið hefjum við þriðja fasann í verkefninu sem er 
innleiðing breytinga. Það er mjög mikilvægt að inn
leiðingin sé markvisst ferli því annars er sú hætta fyrir 
hendi að greiningar og stefnumótunarvinnan sé unnin 
fyrir gýg,“ segir Þórður. 

Hann segir að leiðarvísirinn liggi nú fyrir og 
aðgerðaráætlun samkvæmt þessum leiðarvísi sé að 
verða til. „Eftir fáeina mánuði verða menn varir við mjög 
lýsandi breytingar á stöðu sambandsins. Þar má nefna 
ásýnd og yfirbragð þess, heimasíða og fleira. Staða sam
bandsins mun breytast mjög mikið og færast í 
nútímalegra horf með fullri virðingu fyrir fortíð þess,“ 
segir Þórður.

Stefnumót-
unarferlið 
á lokastigi

Þórður Sverrisson, ráðgjafi hjá 
Capacent, hefur leitt 
stefnumótunarvinnu VSSÍ. 

Munið 
Sjúkra
sjóðinn
Starfsmenn sambandsins vilja benda á 
að Sjúkrasjóður VSSÍ er farinn að greiða 
fyrir umfangsmikla heilsufarsskoðun í 
forvarnarskyni sem fer fram hjá 
Heilsuvernd. Raunhæfur við-
miðunaraldur á þörf slíkrar skoðunar er  
45-50 ára og svo með reglulegu millibili 
eftir þann aldur. Þessa skoðun ættu allir 
félagsmenn að nýta sér og lítur 
sjóðurinn á hana sem mikla og góða  
forvörn og  sem  fyrirbyggjandi fyrir 
hina ýmsu sjúkdóma.

Auglýsing

Eins og kunnugt er var 35. þing VSSÍ haldið á Akur
eyri 23.25. maí sl. Stefna og framtíðarsýn var aðal 
umræðuefni þingsins en það verkefni hefur verið 

í gangi frá þarsíðasta þingi. M.a. komu þeir Þórður 
Sverrisson og Hólmar Svansson frá Capacent og stýrðu 
umræðuhópum um framtíðarsýn sambandsins og 

félaganna allra. Á laugardaginn voru niðurstöður 
kynntar en frekari vinnu vísað til nýrrar stjórnar.

Það var Berg, félag stjórnenda á Akureyri, sem hélt 
þingið að þessu sinni og þótti takast vel. Næsta þing VSSÍ 
verður haldið á Selfossi árið 2015.

Brú félag stjórnenda
Skipholti 50d, 105 Reykjavík
Sími 5627070  Fax 5627050
Netfang: bfs@bfs.is Veffang: www.bfs.is
Formaður: Skúli Sigurðsson,
Maríubaugi 101, 113 Reykjavík
Símar 5876141 / 8984713 / 5509960 
Netfang: skuli@odr.is

Þór félag stjórnenda
Pósthólf 290, 222 Hafnarfirði
Netfang: vefthor@simnet.is 
Formaður: Ægir Björgvinsson, Sléttuhrauni 34, 
220 Hafnarfirði
Símar 5651185 / 8400949
Netfang: aegirb@simnet.is

Verkstjóra- og stjórnendafélag Hafnarfjarðar
Hellisgötu 16, 220 Hafnarfirði
Sími 5554237 Pósthólf 185
Formaður: Steindór Gunnarsson, Spóaási 3, 
221 Hafnarfirði
Símar 5554237 / 8989760
Netfang: steindorg@simnet.is

Jaðar félag stjórnenda
Kirkjubraut 5, 300 Akranesi
Sími 6603286
Formaður: Kristján Sveinsson, Kirkjubraut 5, 
300 Akranesi
Sími 6603286
Netfang: kristjans@n1.is

Verkstjórafélag Borgarness
Tungulæk, 311 Borgarnesi
Sími 6175351
Formaður: Einar Óskarsson, Tungulæk, 
311 Borgarnesi
Símar 4371191 / 6175351 
Netfang: einaro@limtrevirnet.is

Félag stjórnenda við Breiðarfjörð
Silfurgötu 36, 340 Stykkishólmi
Sími 4381328
Formaður: Þorbergur Bæringsson, Silfurgötu 36,
340 Stykkishólmur 
Símar 4381400 / 8941951
Netfang: baeringsson@simnet.is

Verkstjórafélag Vestfjarða
Heiðarbraut 7, 410 Hnífsdal
Sími 8633871
Formaður: Sveinn K. Guðjónsson, Heiðarbraut 7, 
410 Hnífsdal
Símar 4563831 / 8633871 / 4504616
Netfang: skg@frosti.is

Verkstjórafélag Norðurlands vestra
Skúlabraut 1, 540 Blönduósi
Símar 4524220 / 8962280
Formaður: Gísli Garðarsson,
Skúlabraut 1, 540 Blönduósi
Símar 4524220 / 8962280
Netfang: gisli@sahun.is

Berg félag stjórnenda
Furuvöllum 13, 2. hæð, 600 Akureyri
Sími 4625446 Fax:4625403
Netfang: bergfs@bergfs.is
Formaður: Gunnar Backmann Gestsson, 
Aðalstræti 2b, 600 Akureyri 
Símar 4625562 / 8991012
Netfang: gbgestsson@gmail.com

Stjórnendafélag Austurlands
Austurvegur 20, 730 Reyðarfirði
Símar 4741123 / 8644921
Netfang: sta@sta.is
Formaður félagsins: Benedikt Jóhannsson, 
Ystadal 3, 735 Eskifirði
Símar 4761463 / 8644963 / 4706000
Netfang: benni@eskja.is

Vörður félag stjórnenda á Suðurlandi
Austurvegur 56, 800 Selfossi
Sími 4805000 Fax: 4805001
Netfang: stjornandi@stjornandi.is
Formaður: Jón Ólafur Vilhjálmsson, Miðengi23,
800 Selfossi
Símar 4821694 / 6602211 / 5202211
Netfang: jonov@islandia.is / jono@sorpa.is

Verkstjórafélag Vestmannaeyja
Bröttugötu 8, 900 Vestmannaeyjum
Sími 4811248
Formaður: Borgþór E. Pálsson, Bröttugötu 8,
900 Vestmannaeyjum
Símar 4811248 / 8236333 
Netfang: brottugotu8@simnet.is

Verkstjórafélag Suðurnesja félag stjórnenda
Hafnargötu 15, 230 Reykjanesbæ 
Símar 4212877 / 8979535  Fax 4211810
Netfang: vfs@internet.is
Formaður: Úlfar Hermannsson, Ránarvöllum 4, 
230 Reykjanesbæ
Símar  4213965 / 8979535
Netfang: ulfarh@internet.is

Verkstjórasamband Íslands
Hlíðasmára 8, 201 Kópavogi
Símar 5535040 / 5530220  Fax 5682140
Veffang: www.vssi.is
Netfang: vssi@vssi.is
Framkvæmdarstjóri: Kristján Örn Jónsson
Forseti: Kristján Örn Jónsson

Stjórnendafélögin og formenn þeirra

Svipmyndir frá VSSÍ þingi

Það var glatt á hjalla hjá mökum fulltrúa á 35. þingi 
Verkstjórasambands Íslands sem fór fram á Akur
eyri dagana 23.25. maí síðastliðinn. Hátt á fimmta 

tug maka voru á staðnum og var ýmislegt gert til þess að 
stytta þeim stundir meðan á þingstörfum stóð. Verslunin 
GS didda nóa efndi til kynningar á versluninni og þar var 
boðið upp á tískusýningu og léttar veitingar fyrsta dag 
þingsins. Létu makarnir afar vel af þessari uppákomu og 
margir nýttu tækifærið og keyptu tískufatnað á tilboðs
verði. 

Við hittum á þær Svövu Rögnvaldsdóttur, Ingu Jónas
dóttur, sem starfar í versluninni GS didda nóa, og Sigrúnu 
Eyjólfsdóttur frá Keflavík. Eigendur verslunarinnar, 
Aðalsteinn Árnason og Guðrún Jóhannsdóttir, eru báðir 
félagsmenn í Verkstjórasambandi Íslands og var sam
koman því örlítið í ætt við skemmtilegt fjölskylduboð. 

„Hér eru hátt í 50 makar þingfulltrúa samankomnir og 
það er létt yfir öllum. Við höfum prófað einu sinni áður 
að vera með opið hús hérna í versluninni og bjóða upp á 
snittur og hvítvín og það tókst vonum framar. Við 

ákváðum því að slá til aftur og ná mökunum saman og 
eins og þú sérð finnst þeim þetta gaman,“ segir Inga. 

Svava segir að sumir hafi notað tækifærið til að versla en 
aðrir bara skoðað og jafnvel mátað föt. Hún segir að 
tískusýningin hafi tekist einstaklega vel og greinilegt vel 
er fylgst með tískustraumum í versluninni. 

„Þetta hefur alltaf verið svona gaman í gegnum öll þessi 
ár. Ég hef kynnst alveg yndislegum konum og körlum í 
gegnum þing Verkstjórasambandsins,“ segir Sigrún. 

Á föstudeginum 24. maí var mökum síðan boðið í ferð 
þar sem m.a. var stoppað á Siglufirði. Létu makarnir ekki 
síður vel af þeirri ferð og dásömuðu gamla bæinn á 
Siglufirði sem hefur verið umbylt og fegraður á allan 
hátt. Á laugardeginum, síðasta degi þingsins, héldu síðan 
makar og þingfulltrúar saman í siglingu með Húna um 
Eyjafjörðinn.

Mökunum gert 
hátt undir höfði

15

Svava Rögnvaldsdóttir, Inga Jónasdóttir og 
Sigrún Eyjólfsdóttir höfðu gaman að 
tískusýningunni í versluninni GS didda nóa.

Margir notuðu tækifærið til að kaupa 
föt en aðrir nutu veitinganna og 
tískusýningarinnar. 

Skundað af stað frá Hótel KEA 
að versluninni GS didda nóa  
á Ráðhústorginu. 

Hátt á fimmta tug 
maka voru á þingi  
VSSÍ á Akureyri.

Þing VSSÍ 23.-25. maí 2013:

Anton Benjamínsson, framkvæmdastjóri Slippsins 
á Akureyri, reisti í félagi við nokkra samstarfs
menn nýtt fyrirtæki á grunni gömlu Slipp

stöðvarinnar á Akureyri. Fyrirtækið er nú eitt það 
stærsta á Akureyri og stefnir að því að sækja sér aukin 
verkefni í tengslum við þjónustu vegna olíuleitar og 
námavinnslu við Grænland og hugsanlega á 
Drekasvæðinu. Fjölmargir starfsmenn Slippstöðvarinnar 
eru félagar í Verkstjórasambandi Íslands. Þeim var 
tíðrætt um kosti aðildarinnar og fór svo að Anton gekk 
einnig í félagið. 

Ævintýralegur uppgangur hefur verið hjá Slippnum á 
Akureyri eftir að fyrirtækið var reist úr rústum gömlu 
Slippstöðvarinnar sem fór í þrot í októberbyrjun 2005. 
Anton Benjamínsson, framkvæmdastjóri Slippsins, var 
þá einn af starfsmönnum fyrirtækisins, en hann er 
tæknifræðingur að mennt. Hann segir að á þessum tíma 
hafi verið bullandi uppgangur hvarvetna og mönnum 
boðist atvinna víða. „Það var því mjög ófyrirséð hvað 
myndi gerast með mannskapinn. Ég og einn félagi minn 
fórum af stað til að reyna að leigja fyrirtækið af bústjóra 
en það voru fleiri um hituna,“ segir Anton. Á endanum 
tókust þó samningar og leigðu þeir síðan upptökumann
virkin sem voru í eigu hafnaryfirvalda. Nýtt fyrirtæki á 
grunni þess gamla hóf svo starfsemi í 11. október 2005. 

Fleiri stoðir undir reksturinn
„Fyrsta daginn voru hér eitthvað um 40 manns í vinnu en 
viku seinna voru við orðnir um 65. Hjá Slippstöðinni 
sálugu störfuðu 8090 manns þegar hún fór í þrot,“ segir 
Anton.  Nýja fyrirtækið náði til sín verkefnum og 
starfsemin jókst hægum en öruggum skrefum. Nú starfa 
hjá fyrirtækinu að jafnaði um 150 manns en um 160170 
yfir sumartímann. Slippurinn er því orðinn eitt stærsta 
fyrirtækið á Akureyri, einungis fáeinum árum eftir að 

við blasti að iðnaður af þessu tagi legðist að mestu niður 
í bænum. Anton og félagar hafa ötullega unnið að því að 
auka fjölbreytnina í rekstrinum með góðum árangri. 

„Við höfðum það markmið að fjölga verkefnum á fleiri 
sviðum en einungis skipaþjónustu. Ekki þó þannig að 
dregið yrði úr skipaþjónustunni heldur að fyrirtækið 
stækkaði meira á öðrum sviðum.“ Liður í þessu var að 
Slippurinn keypti fyrirtækið DNG, sem framleiðir vindur 
sem hafa jafnan hafa selst mjög vel, og nú einnig makríl
veiðikerfi, sem sjómenn láta mjög vel af. Einnig hefur 
fyrirtækið einbeitt sér í auknum mæli að öðrum land
verkefnum. Aflþynnuverksmiðja Becromal í Krossanesi 
skiptir fyrirtækið talsverðu máli hvað þetta varðar enda 
er það með talsverða þjónustu í kringum það. Einnig 
framleiðir Slippurinn tæki úr ryðfríu stáli fyrir Vaka fisk
eldi sem selur tækin víða um heim. 

„Þegar öll þessi landverkefni eru tekin saman standa þau 
undir veltu sem skiptir okkur töluverðu máli. Þessu til 
viðbótar höfum við einnig sótt á erlendan markað. 
Þjónusta við erlend skip er núna orðin hátt í 25% af 
heildarveltunni hjá okkur,“ segir Anton. 

Sótt í norður 
Slippurinn hyggst einnig sækja verkefni í tengslum fyrir
tæki sem eru í olíuleit við Grænland og hugsanlega 
vinnslu þegar fram í sækir. Einnig er þar margvísleg 
námavinnsla í gangi og að fara í gang sem gæti þýtt 
aukin tækifæri fyrir Slippinn. 

„Við erum í samstarfi við fyrirtæki hér á Eyjafjarðar
svæðinu og reyndar víðar. Við köllum okkur Arctic 
Services og erum að markaðssetja okkur þarna norður 
frá. Við erum að láta vita af okkur, en þetta er langhlaup 
og menn eiga að halda ró sinni þótt ekkert gerist fyrstu 
mánuðina. En fyrirtækin á þessu svæði vita núorðið af 
okkur og það er okkar markmið að tryggja okkur verk
efni. Akureyri með öllum sínum innviðum liggur vel við 
gagnvart þessum verkefnum. Við erum kannski ekki í 
dauðafæri en við eigum gott tækifæri til að gera okkur 
gildandi þarna,“ segir Anton. 

Anton segir að verkefnin sem þarna bjóðist séu af þeirri 
stærðargráðu að það geti þýtt verulegan vöxt fyrir Slipp
inn. Gangi hlutirnir upp gæti það þýtt að starfsemi fyrir
tækisins myndi tvöfaldast. „En það er ekkert í hendi með 
það og þetta getur alveg farið á þann veginn að við fáum 
ekkert út úr þessu. En við eigum sannarlega möguleika 
ef við stöndum okkur.“

Menntunarsjóðurinn nýtist vel
Varðandi aðild sína að Verkstjórasambandinu segir 
Anton að það sé markmið sitt að nýta helst ekki 
sjúkrasjóð sambandsins en það sé gott að vita af honum. 
„Fyrirtækið hefur hins vegar nýtt sér menntunarsjóð 
VSSÍ og sent starfsmenn á námskeið. Menntunar
sjóðurinn hefur jafnt nýst starfsmönnum sem og fyrir
tækinu og er til mikillar eftirbreytni.“

Velta Slippsins á undanförnum árum hefur verið nálægt 
tveimur milljörðum króna á ári. Stöðugleiki hefur 
einkennt reksturinn sem hefur verið farsæll frá fyrsta 
degi. Stjórnunin hefur einkennst af varfærni og hagn
aður af starfseminni að mestu verið notaður til að byggja 
fyrirtækið upp.

Starfsemin 
gæti tvöfaldast með 
verkefnum við Grænland

Unnið að „skverun“ á togaranum Beiti frá 
Neskaupsstað í flotkví Slippsins. 

Anton Benjamínsson, framkvæmdastjóri Slippsins og 
starfsmenn hans hafa reist fyrirtækið úr rústum. 
Verkefnastaða er góð og framtíðarhorfur spennandi. 

Ný félagsskírteini
Félagskort til félaga VSSÍ voru send út í síðustu viku og ættu nú að 
hafa borist flestum. Með kortunum fylgdi bréf með upplýsingum 
um þau fyrirtæki sem veita afslátt gegn framvísun kortsins. Af
slættina má einnig finna á heimasíðu VSSÍ undir Afslættir.

HEIMSÓKNIN

Norðlenska framleiðir kjötvöru undir merkjum 
KEA, Goða, Bautabúrsins og Húsavíkurkjöts og 
landsmenn sporðrenna á ári hverju ófáum 

lambalærum, hamborgarahryggjum og nautasteikum frá 
því ágæta fyrirtæki.  

Við heimsóttum þennan fjölmenna vinnustað á Gríms
eyjargötu við höfnina á Akureyri og hittum þar fyrir Egg
ert Högna Sigmundsson vinnslustjóra. 

Þróunarverkefni með Marel
Til að fá að valsa um vinnslusvæðið varð blaðamaður 
auðvitað fyrst að klæðast hvítum sloppi, setja plast utan 
yfir skó og hárnet á höfuðið áður en farinn var skoðunar
hringur um vinnslusvæðið. 

Hjá Norðlenska er unnið frá kl. 7 á morgnana til kl. 16 
síðdegis. Síðan er unnið á kvöldvöktum við afgreiðslu og 
pökkun frá kl. 16 til miðnættis. Vinnslulínan kemur frá 
Marel og var hún þróunarverkefni í samstarfi við Norð
lenska fyrir einum tíu árum en stendur fyrir sínu enn 
þann dag í dag. Kosturinn við hana er ekki síst sá að 
haldið er utan um framleiðsluna á nákvæman hátt með 
strikjamerkjum sem eru skönnuð inn í tölvukerfi. Þetta 
tryggir ma. rekjanleika afurðanna sem er nauðsynlegt ef 
til þess þyrfti að koma að innkalla vörur. 

Stígandi í sölunni 
Sauðfjársláturhús Norðlenska er staðsett á Húsavík og 
þar fer fram vinnsla á lambakjöti. Á Húsavík starfa um 50 
manns. Stærsta starfsstöðin og aðalskrifstofur eru hins 
vegar á Akureyri og þar starfa að jafnaði um 80 manns. 
Þar er sláturhús og kjötvinnsla. Lítil starfsstöð er á 
Hornafirði og söluskrifstofur eru í Reykjavík. Í heildina 
starfa um 180 manns hjá fyrirtækinu. 

Eggert segir að það hafi verið stígandi í sölu á afurðum 
Norðlenska undanfarin ár. Hins vegar hafi kreppan ekk
ert farið fram hjá neinum sem starfa í matvælaiðnað
inum. „Sala jókst á ódýrari vörum en dýrari vöðvar 
söfnuðust upp hjá okkur. En við erum að sjá breytingar 
aftur núna og sala á dýrari vöru er að aukast,“ segir Egg
ert. Norðlenska flytur einnig út talsvert magn af 
lambakjöti til Noregs og Færeyja. 

„Við höfum líka aukið mjög framleiðslu á ýmsum 
hliðarafurðum. Við seljum til dæmis á erlenda markaði 
bein og garnir. Garnirnar eru t.d. nýttar til pylsugerðar og 
beinin eru seld til Afríkulanda þar sem þau eru notuð í 
soð,“ segir Eggert. 

Rekjanleikinn 
skiptir öllu máli
Rætt við Eggert Högna Sigmundsson vinnslustjóra hjá Norðlenska

Eggert Högni Sigmundsson, 
vinnslustjóri hjá Norðlenska. 

Vinnslulínan frá Marel. Það stóð yfir 
vinnsla á svínakjöti þegar blaðamaður 
heimsótti Norðlenska. 

Verkstjórinn í nýjum búningi
Í tilefni af breyttri útgáfu Verk
stjórans sendi Tómas Waage okkur 
eftirfarandi ljóð:

Nýr verkstjóri
Kristján Örn kvað
kemur nýtt blað
„Verkstjórinn“ verðugur kallar.
Stuðla af stað
stílinn á hrað
sendum inn yrkingar snjallar.

Tómas Waage

Kveðið um ferfættan vin
Valur Ármann Gunnarsson sendi 
ritstjórn þessi ljóð með eftirfarandi 
formála: „Vinur minn er mikill 
hundavinur og á marga vel ættaða 
hunda. Ein tíkin hans, sem hét París, 
var þó í mestu uppáhaldi. Dag einn 
veiktist hún og dó. Fékk þetta mjög 

á vin minn og var hann miður sín er 
ég hitti hann skömmu eftir dauða 
hennar. Ég sendi honum með
fylgjandi ljóð.“

París
Þú varst afbragð allra dýra
sem auðgaðir hvers manns hug.
Þitt geðslag góða og hýra
svo glettin og full af dug.

Þú kúrðir í hálsakoti
það kærast þótti mér
þá gæfu hef ég hlotið
Að fá að halda á þér.

Þú gengin ert góða vina
til guðs þú fórst á vit.
Þín minning sorg mun lina
nú mæddur, hnípinn sit.

Ei get ég látið líða
eða leyst úr huga mér
þína ásýnd fagra og fríða
til framtíðar greipt hún er.

Þá læt ég hér fylgja vísu sem varð til 
þegar einhver talaði um að það 
haustaði snemma þetta sumarið en 
umsvipað leyti hafði Eyþór Ingi 
staðið sig afbragðs vel í Eurovision:

Fuglar syngja fögrum rómi
framundan við sjáum vor.
Eyþór Ingi er okkar sómi
eflir andann, dug og þor.

Valur Á. Gunnarsson

Verkstjórinn hvetur lesendur til að 
senda ljóð og stökur til birtingar hér 
í Kvæðahorninu á kristjano@vssi.is 
eða í pósti til Verkstjórasambands Ís
lands, Hlíðasmára 8, 200 Kópavogi.

KVÆÐAHORNIÐ

HEIMSÓKNIN

Það er óhætt að segja að sjúkrasjóður Verkstjóra
sambands Íslands standi vel. Honum er ætlað að 
styðja við félagsmenn þegar sjúkdóma eða slys ber 

að höndum en hlutverk hans er þó fjölþættara en svo. 
Sjúkrasjóðurinn á og rekur íbúð í Kópavogi þar sem 
félagsmenn sem þurfa að leita læknishjálpar í borginni 
geta hvílst. Sjóðurinn styrkir einnig kaup á gleraugum og 
gegnir mörgum öðrum hlutverkum. Reynir Kristinsson 
er formaður stjórnar sjúkrasjóðs og hefur verið í stjórn 
sjóðsins í næstum þrjá áratugi. 

„Við erum að greiða út úr sjúkrasjóði á bilinu 610 millj
ónir kr. í hverjum mánuði. Á síðasta ári borguðum við í 
bætur og styrki rúmlega 100 milljónir kr.,“ segir Reynir. 

80.000 kr. eingreiðsla við fæðingu
Hvort tveggja er um að ræða bætur og styrki til félags
manna. Sem dæmi um greiðslur úr sjóðnum má nefna að 
félagsmaður fær 80 þúsund kr. eingreiðslu úr sjóðnum 
þegar hann eignast barn. En félagsmanni er fylgt einnig 
til grafar því sjóðurinn greiðir útfararkostnað sinna 
manna. 

Tekjur sjúkrasjóðsins koma frá atvinnurekendum sem 
greiða 1% af launum félagsmanna í sjúkrasjóð. 

„Við greiðum einnig fyrir dvöl hjá Náttúrulækninga
félaginu í Hveragerði, jafnvel þótt menn hafi látið af 

störfum. Bæturnar eru því mjög góðar. Einnig greiðum 
við út margvíslega styrki, t.d. vegna krabbameinsleitar, 
ristilspeglanna og fleira. Einnig geta menn verið á bótum 
hjá okkur í allt að eitt ár herji sjúkdómar á þá. En til að 
njóta fullra réttinda þarf félagsmaður að hafa greitt 
félagsgjöld af a.m.k. 330.000 kr. mánaðarlaunum sem er 
undir meðallaunum verkstjóra.“

Eignir upp á um 1,3 milljarða kr. 
Alls eiga um 2.700 manns aðild að Verkstjórasambandi 
Íslands og sjúkrasjóði.

„Við erum með eignir upp á 1,3 milljarða kr. sem ættu að 
duga okkur eitthvað. Við nýtum okkur fjárvörslu hjá Ís
landsbanka og Íslenskum verðbréfum. Ávöxtun hefur 
verið alveg viðunandi. Fjármagnstekjur á síðasta ári voru 
um 81 milljón kr.,“ segir Reynir. 

Eignir sjóðsins eru sjúkraíbúðin í Kópavogi og sjóðurinn 
keypti stóran hluta annarrar hæðar í Hlíðasmára þar sem 
Verkstjórasambandið er einnig til húsa. Sjóðurinn leigir 
sinn hluta hæðarinnar út m.a. til eignarhaldsfélags 
Brunabótafélagsins. Leigutekjur sjóðsins voru um fjórar 
milljónir kr. á síðasta ári. 

„Okkur var að berast tryggingafræðileg úttekt á sjóðnum 
þar sem segir að þetta sé einn af þremur best sjúkrasjóðum 
landsins,“ segir Reynir.

Sjúkrasjóður Verkstjórasambands Íslands:

Greiddu út um 100 milljónir 
kr. í bætur og styrki í fyrra

Reynir Kristins-
son, formaður 

stjórnar 
sjúkrasjóðs 

Verkstjórasam-
bands Íslands,  
segir sjóðnum 

ætlað að styðja við 
félagsmenn þegar 
sjúkdóma eða slys 
ber að höndum en 

hlutverk hans  
sé þó fjölþættara 

en svo. 

Unnur María Rafnsdóttir er í Félagi stjórnenda við 
Breiðafjörð. Hún hefur verið í félaginu í 21 ár og 
í stjórn þess síðan 2007. Unnur var að sitja sitt 

fyrsta þing og lét vel af þingstörfum á Akureyri. Hún 
sagði setuna á þinginu mjög lærdómsríka og gefandi. 
„Þetta er mikil vinnutörn en þetta er gaman. Mér finnst 
ég hafa lært mikið af því að sitja í stjórn félagsins,“ segir 
Unnur. 

Hún var ein á þinginu á Akureyri en eiginmaður hennar 
komst ekki að þessu sinni. 

„Ég bara rétt komst. Við erum frístundabændur og erum 
með um 100 kindur og sauðburði er rétt ólokið. En þetta 
er dálítið dýrt hobbí því við þurfum að keyra um 50 km 
fram og til baka til að sinna skepnunum.

„Ég gerðist verkstjóri á sínum tíma og hef verið í félaginu 
síðan. Ég vann lengst af í Þórsnesi í Stykkishólmi, aðal
lega í saltfisk og skelvinnslu. En fyrst eftir að námi lauk 
varð ég verkstjóri í vinnslu á laxi hjá hafbeitarstöðinni 
Silfurlaxi í Hraunsfirði,“ segir Unnur. Hún segir að félagið 
sé þó alls ekki eingöngu fyrir verkstjóra. Í því eru líka 

sjómenn, iðnaðarmenn og fólk í ýmsum öðrum starfs
stéttum, ekkert endilega yfirmenn. 

„Um tíma vann ég sem skólaritari. Ég sóttist eftir því að 
vera áfram í félaginu en sveitarfélagið neitaði að greiða 
hluta atvinnurekanda til stéttarfélagsins og ég greiddi 
hann því bara sjálf. Á þessum tíma greiddi ég því til 
tveggja félaga, þess félags sem sveitarfélagið skikkaði 
mig til að vera í og í Félag stjórnenda við Breiðafjörð. Það 
gerði ég til þess að halda réttindum mínum. Ég hafði 
kynnt mér málið og sá að réttindin voru mikil og þar er 
ég aðallega að tala um sjúkrasjóðinn,“ segir Unnur. 

Hún segist þó, sem betur fer, lítið þurft á sjúkrasjóðnum 
að halda, í annað en gleraugnakaup en það sé mikið 
öryggi að vita af honum. 

Frístunda-
bóndi með 
100 kindur

Unnur María Rafnsdóttir var að sitja sitt fyrsta VSSÍ-þing. 

» Launavernd í allt að 12 mánuði í 
veikindum

» Styrk vegna veikinda maka eða barna

» Greiðslu kostnaðar vegna sjúkranudds 
og sjúkraþjálfunar

» Starfstengdum menntunarstyrk, 
90.000 kr.

» Tómstundanámi, allt að 45.000 kr.

» Starfstengdu námi allt að 270.000 kr. á 
þremur árum

» Styrk til kaupa á gleraugum og vegna 
laseraðgerða

» Styrk til kaupa á heyrnartækjum

» Styrk vegna fæðingar barns, 80.000 kr.

» Þriggja mánaða launum við andlát 
félaga sem greiðist til fjölskyldu  

» Útfararstyrk sem greiðist til erfingja 
við andlát félaga

» Lögfræðiaðstoð vegna kjaratengdra 
eða persónulegra mála

Gildir um fullgilda og starfandi félaga í 
aðildarfélögum VSSÍ.

Þú átt rétt á ...

Steindór Gunnarsson, formaður Verkstjóra og 
stjórnendafélags Hafnarfjarðar, lét af embætti sem 
varaforseti Verkstjórasambands Íslands, á þingi 

sambandsins á Akureyri. Steindór hefur lengi komið að 
málefnum stjórnenda sem varaforseti sambandsins og 
formaður félagsins í Hafnarfirði. 

Viljum höfða til stjórnenda
„Við breyttum nafni félagsins á aðalfundi í apríl síðast
liðnum úr Verkstjórafélagi Hafnarfjarðar í Verkstjóra og 
stjórnendafélag Hafnarfjarðar. Þessi breyting er í takt við 
tímann því við erum að höfða til fleiri en eingöngu verk
stjóra, einnig til stjórnenda í öllum greinum sem stýra 
verkefnum og fólki. Það er mikið atriði fyrir fólk sem er í 
stjórnunarstörfum að vera í stéttarfélagi sem tekur 
ábyrgð á þeirra framkvæmdum. Lendi stjórnendur í 
málaferlum vegna slyss eða annarra óvæntra atburða er 
mikilvægt fyrir þá að vera í öðru stéttarfélagi en undir
menn hans eru. Stjórnandinn tapar nánast undan
tekningalaust slíkum málum því þegar á heildina er litið 

er fjöldinn látinn ganga fyrir. Við erum með lögfræðinga 
á okkar snærum sem taka að sér slík mál fyrir 
stjórnendur,“ segir Steindór. 

Ákveðin trygging fyrir vinnuveitendur
Hann segir að það þurfi að leggja ríkari áherslu á það að 
menn sem eru í stjórnunarstörfum séu í stjórnunarfélagi. 
„Verkstjórar fara aldrei í verkfall og það er ákveðin 
trygging fyrir vinnuveitendur því ef það kemur til verk
falla þá bera þeir ábyrgð á þeirra eignahlut og eignum í 
fyrirtækinu.“

Verkstjórafélag Hafnarfjarðar var stofnað 1940 og segir 
Steindór að félagið sé alltaf að styrkjast. Félagið á tvo 
sumarbústaði, einn í Úthlíð í Biskupstungum og annan á 
Flúðum. Þeir eru notaðir af félagsmönnum allt árið. 
Félagar í Verkstjóra og stjórnendafélagi Hafnarfjarðar 
eru nú um 170 talsins og segir Steindór að stefnt sé að því 
að fjölga þeim enn frekar. 

Nafnbreytingin í takt við tímann
Rætt við Steindór Gunnarsson, formann Verkstjóra- og stjórnendafélags Hafnarfjarðar 

Steindór Gunnarsson, formaður Verkstjóra- 
og stjórnendafélags Hafnarfjarðar.

IÐAN

Berg

Bygggingarfélagið Hyrna ehf. á Akureyri hefur reist 
fjölmörg hús allt frá stofnun félagsins 1994. Örn 
Jóhannsson er framkvæmdastjóri og eigandi 

ásamt Helga Snorrasyni, en hjá fyrirtækinu starfa um 45 
manns, mest iðnaðarmenn. „Við rekum hérna stórt verk
stæði og framleiðum útihurðir, glugga og innréttingar og 
eins byggjum við íbúðir og seljum þær,“ segir Örn. 

Arnar segir að treg sala sé í eignum þessa dagana og hafi 
verið það alveg frá áramótum. Það sé nægt framboð af 
íbúðum á Akureyri. Engu að síður sé verkefnastaða hjá 
verkstæðinu mjög góð. „En það vantar allan kraft í 
markaðinn og við rekum fyrirtækið einungis á hálfum 
afköstum.“

20 íbúðir í byggingu
Byggingafélagið Hyrna hefur verið einna stærst á 
íbúðamarkaði á Akureyri og hefur byggt nokkur 
hundruð íbúðir. Fyrirtækið hefur einnig byggt flesta leik
skóla bæjarins. Eitt síðasta húsið sem Hyrna reisti var 
Tækjasporthúsið við hlið Toyota. En fyrirtækið hefur að 

langmestu leyti helgað sig íbúðabyggingum í 
Naustahverfi og í Giljahverfi. 

„Í dag erum við að byggja 20 íbúðir og svo erum við 
einnig í alls kyns viðhaldsverkefnum. En við vonum að 
það komi meiri kraftur í sölumálin í sumar. Ég held að 
margir bíði bara átekta eftir efndum á loforðum nýju 
ríkisstjórnarinnar. Það vantar ungt fólk út á markaðinn 
og það er stóra breytingin frá því sem áður var.“

Atvinnuástandið mætti vera betra
Örn segir að íbúðarhúsnæði sé ekki eins dýrt á Akureyri 
og í Reykjavík. Ástæðan sé lægri lóðagjöld og minni 
álagning verktaka. „Þriggja herbergja íbúð, tæpir 100 
fermetrar að stærð, kostar frá okkur fullbúin 26 milljónir 
kr. Menn myndu nú gleypa við því í Reykjavík. 
Fermetrinn er sem sagt á um 260.000 kr. og er þá allt 
innifalið, heimilistæki, ísskápur, uppþvottavél og annað. 
Sambærileg eign í Reykjavík er a.m.k. 20% dýrari,“ segir 
Örn.

Hann segir að ekkert væri því til fyrirstöðu að aðrir 
landsmenn könnuðu möguleika á íbúðakaupum á Akur
eyri en það sem stöðvar marga er atvinnuástandið í 
bænum. „Það vantar atvinnutækifæri fyrir menntað fólk 
hérna. En allur innri strúktúr hérna er eins og hann best 
gerist og allt til staðar sem er að finna líka í Reykjavík. 
Hér fá allir pláss á leikskóla fyrir börn sín við tveggja ára 
aldur og engir biðlistar. Hér eru góðir skólar og háskóli. 
Öldrunarþjónusta í þessum bæ er til hreinnar fyrir
myndar og líklega með því besta sem gerist og hér er 
stórt sjúkrahús. En það vantar atvinnutækifærin. Við 
bindum núna vonir við það að framkvæmdir fari af stað 
hérna fyrir austan okkur því þegar Vaðlaheiðargöngin 
verða tilbúin verður ekki nema um 45 mínútna keyrsla 
til Húsavíkur. Ef uppbygging fer af stað fyrir austan 
munum við njóta þess í ríkum mæli hér á Akureyri,“ 
segir Örn.

Hann segir að gríðarlegur fjöldi ferðamanna leggi leið 
sína til Akureyrar yfir sumartímann. „En það er galli að 
vetrarferðamennska er ekki nógu mikil hérna. Það hefur 
orðið gjörbylting í Reykjavík hvað þetta varðar en við 
höfum setið eftir. Vetrarferðamennskan tengist 
skíðasvæðinu hérna og það eru aðallega innlendir 
ferðamenn sem sækja í það,“ segir Örn.Hér eru íbúðirnar 

20% ódýrari en syðra
-segir Örn Jóhannsson er framkvæmdastjóri og annar eigenda Hyrnu

Örn Jóhannsson, framkvæmdastjóri Byggingar-
félagsins Hyrnu, segir marga bíða eftir efndum 
á loforðum ríkisstjórnarinnar.

Afslættir 
VSSÍ 
2013
Félagsmenn VSSÍ njóta margvíslegra 
afslátta hjá ýmsum fyrirtækjum.

Munið að spyrja alltaf um VSSÍ afslátt-
inn áður en kaup eru gerð – það fæst 
ekkert öðruvísi! 

Kennitala VSSÍ er 680269-7699.

www.vssi.is

HEIMSÓKNIN

Sjúkrasjóður Verkstjórasambands Íslands á 3ja her
bergja íbúð við Lautarsmára 5 í Kópavogi en hún er 
eingöngu leigð út vegna veikindatilfella verkstjóra 

og maka hans eða annarra á hans framfæri. Mikil nýting 
hefur verið á íbúðinni og var hún leigð út í um 270 daga 
á síðasta ári. 

Glæsilegt útsýni
Íbúðin er á sjöundu hæð við Lautarsmárann og býður 
upp á skemmtilegt útsýni yfir nýja miðbæinn í Kópavogi 
og stutt er þaðan í alla þjónustu. Verslunarmiðstöðin 
Smáralind er spölkorn frá og hægt að ganga þangað um 
undirgöng. Smáratorg, með aragrúa verslana, þjónustu 
og heilsugæslustöð er sömuleiðis í næsta nágrenni. Lyfta 
er í húsinu sem einkar snyrtileg bygging og með góðri 
aðkomu og bílastæðum. 

Sjúkrasjóðurinn keypti íbúðina árið 2004 en áður hafði 
hann átt íbúð í Ofanleiti í Reykjavík. Þar var ekki lyfta og 
gerði Lautarsmárinn útslagið með lyftuaðgengi sínu. 
Þegar komið er inn í íbúðina blasir við hol sem búið er 
þægilegum sófa og borði. Beint inn af því er lítið svefn
herbergi sem hentar einum manni. 

Allt til alls
Í íbúðinni er stór stofa búin öllum helstu tækjum eins og 
flatskjá, dvdspilara og hljómtækjum. Litlar yfirbyggðar 
svalir snúa í átt að Smáralind og þar er notalegt að sitja 
úti við. Á gólfum er dökkt viðarparkett en allir veggir eru 
hvítmálaðir. Rúmgott svefnherbergi er inn af stofunni 
með miklu skápaplássi. Eldhúsið er rúmgott og með 
skemmtilegu útsýni yfir Smáratorg og Turninn. Eldhúsið 
er fullbúið öllum áhöldum og tækjum. Baðherbergið er 
fremur lítið en snoturt og er bæði með baði og sturtu. 
Auk þess er þar að finna þvottavél og þurrkara. 

Hófleg leiga
Það má því eiginlega segja að um lúxusíbúð sé að ræða 
sem félagsmönnum stendur til boða þurfi þeir eða að
standendur þeirra að dveljast í borginni um skeið þegar 
þeir leita lækninga eða meðferðar. Leigunni er stillt í al
gjört hóf og er ekki nema 3.500 krónur á sólarhring.

Sjúkrasjóður Verkstjórasambands Íslands

Glæsileg íbúð í Lautarsmáranum 
Til reiðu fyrir félagsmenn utan af landi eða aðstandendur vegna veikinda

Notalegt er að sitja úti á 
yfirbyggðum svölunum. 

Út um stofugluggann blasir Smáralind við í öllu 
sínu veldi.

Eldhúsið er rúmgott og með öllum helstu 
tækjum og áhöldum.

Svefnherbergið er með góðu 
skáparými. 

Sjónvarp og dvd-spilari ásamt 
hljómtækjum fylgja íbúðinni.

Verkstjórafélag 
Vestfjarða

Heiðarbraut 7, 410 Hnífsdal
Formaður Sveinn K. Guðjónsson

GSM 863 3871

VANTAR
LOGO

Verkstjórafélag
Suðurnesja

félag stjórnenda á Suðurnesjum

Hafnargötu 15, 230 Keflavík
Sími 421 2877 - Fax 421 1810
Formaður Úlfar Hermannsson

GSM 897 9535

Austurvegi 56, 800 Selfoss
Sími 480 5000 - Fax 480 5001

Netfang: stjornandi@stjornandi.is

Þór 
félag stjórnenda

Sími 551 0166
vefthor@simnet.is

Formaður Ægir Björgvinsson
GSM 840 0949 - aegirb@simnet.is

Stjórnendafélag 
Austurlands

Austurvegi 20, 730 Reyðarfirði
Formaður Benedikt Jóhannsson
GSM 864 4963 - benni@eskja.is

Verkstjóra- og 
stjórnendafélag 
Hafnarfjarðar

Hellisgötu 16, 220 Hafnarfirði
Formaður Steindór Gunnarsson

GSM 898 9760

Starfshópur á vegum  Verkstjórnarfræðslunnar 
hefur lagt lokahönd á 234 blaðsíðna rit undir 
heitinu VS 2011. Þar eru skilgreindar þekkingar og 

hæfnikröfur sem verkstjórar verða að dómi hópsins að 
uppfylla í nútíma atvinnurekstri og vegurinn varðaður 
til að koma þeim í framkvæmd. Þriggja manna stjórn er 
yfir Verkstjórnarfræðslunni en hana skipa fulltrúar frá 
Samtökum atvinnulífsins, Verkstjórasambandi Íslands 
og einn fulltrúi kemur frá Verkstjórnarfræðslunni. 

Ingólfur Sverrisson, fulltrúi Samtaka atvinnulífsins í 
Verkstjórnarfræðslunni, segir að stjórnin hafi lengi haft 
áhuga á að kanna  hvort grundvöllur væri fyrir  því hjá 
hagsmunaaðilum að gera heildarúttekt á námsframboði 
fyrir verkstjóra og hvort það sem fyrir væri væri full
nægjandi miðað við þarfirnar. 

„Niðurstaðan var sú að ýmislegt skorti á í þessum efnum 
og þeir hlutir voru skilgreindir í þessu forverkefni. 
Grunnforsendan byggir á þeirri vissu stjórnarinnar að 
því aðeins verði hægt að auka framleiðni í þessu landi að 
verkstjórar séu vel menntaðir og geti sífellt lagað sig að 
nýjum aðstæðum. Þeir hafi alltaf gegnt mjög stóru hlut
verki í allri viðleitni fyrirtækja til að bæta framleiðnina 
og auka þar með verðmætasköpunina. Því hefur verk
efnið byggst á því hvernig eigi að bregðast við ann
mörkum á námsframboði á þessu sviði og hvernig skuli 
staðið að umbótum.“ 

Margar leiðir koma til greina varðandi uppbyggingu 
námsins en næsta skref er að semja námsefni í takt við 
þær þekkingar og hæfniskröfur sem nú hafa verið skil
greindar og að ákvarða framkvæmd námsins og stað
setningu. Miðað við tillögur starfshópsins lætur nærri að 
námið í heild taki eina önn en unnt ætti að vera að deila 
því niður í einingar sem mögulegt er að taka á lengri tíma 
og á þeim stöðum sem bjóða viðurkennt nám á við
komandi sviði. Eftir sem áður er hér um heildstætt nám 
að ræða og stefnt að því að þeir sem ljúka því gefst gefst 
kostur á frekari menntun á háskólastigi. Námið gæti 
hæglega farið fram á mörgum stöðum en Verkstjórnar
fræðslan hefði umsjón með því að það fari fram sam
kvæmt skilgreiningum VS 2011. „Við höfðum það í huga 
í okkar vinnu að námið yrði tengt menntakerfinu með 

þeim hætti að þeir sem lykju því gætu haldið áfram í 
formlegu námi á háskólastigi,“ segir Ingólfur. 

Ritið verður nú lagt fyrir Samtök atvinnulífsins, Verk
stjórasamband Íslands og Nýsköpunarmiðstöðina, en 
Verkstjórnarfræðslan starfar undir hennar merkjum. 

Verkstjórasamband Íslands afhenti nýlega Fjórð
ungssjúkrahúsinu á Akureyri sjúkravagn af full
komnustu gerð sem notaður verður á skurðdeild 

sjúkrahússins. 

35. þing Verkstjórasambandsins var haldið á Akureyri 
dagana 23.25. maí og hefur sú hefð skapast hjá sam
bandinu að færa stofnunum eða samtökum gjöf þar sem 
þingið er haldið. 

„Við höfum fengið margar góðar gjafir í gegnum tíðina 
og sumar deildir hafa nánast byggt upp sinn tækjakost 
með gjöfum, eins og t.d. barnadeildin og fæðingardeildin,“ 
segir Sigurður E. Sigurðsson, framkvæmdastjóri 
lækninga og handlækningasviðs á Fjórðungssjúkrahús
inu. 

Niðurskurður til sjúkrahússins er um 18% að raungildi á 
síðustu fjórum árum. Sigurður segir að það setji að 
sjálfsögðu sitt mark á starfsemina. „Við reynum í lengstu 
lög að komast hjá uppsögnum og þá hefur hefur endur
nýjun húsnæðis og tækja setið á hakanum.“

Sjúkravagninn er af gerðinni Stryker og segir Sigurður 
hann hafa allt það til að bera sem sjúklingar og starfs
menn þurfa á að halda. „Við færum Verkstjórasam
bandinu okkar bestu þakkir fyrir gjöfina. Það er ótrúlegt 
að finna þennan góðvilja sem við höfum úti í samfélaginu. 
Það er mikilvægt að finna að aðrir eru tilbúnir að hjálpa 
okkur í gegnum erfiða tíma því við vitum að Fjórðungs

sjúkrahúsið er ekki eina stofnunin þar sem kreppir að 
skórinn.“

Teg: K 2.21

110 bör max
360 ltr/klst

Skeifan 3E-F · Sími 581-2333 · Fax 568-0215 · www.rafver.is

K Ä R C H E R  S Ö L U M E N N

F A G M E N N S K A  A L L A  L E I Ð

Teg: K 4.200
130 bör max
450 ltr/klst

Teg: K 7.700/K 7.710
160 bör max
600 ltr/klst

Teg: K 6.600
150 bör max
550 ltr/klst

Teg: K 5.700
140 bör max
460 ltr/klst

Háþrýstidælur
Þegar gerðar eru hámarkskröfur

Teg: T 300
Snúningsdiskur
Gerir pallinn eins
og nýjan

Gjöf til Fjórðungssjúkra-
hússins á Akureyri

Sjúkravagninn afhentur. Verkstjórasamband Íslands 
færði Fjórðungssjúkrahúsinu á Akureyri sjúkravagn 
að gjöf sem kemur að góðum notum. 

Fræðsla verkstjóra í 
heildstætt nám

Ingólfur Sverrisson, fulltrúi Samtaka 
atvinnulífsins í Verkstjórnarfræðslunni.

KROSSGÁTAN

SUDOKU

Verkstjórafélag 
Vestmannaeyja

Bröttugötu 8, 900 Vestmannaeyjum
Formaður: Borgþór E. Pálsson

GSM 823 6333
brottugotu8@simnet.is

Verkstjórafélag 
Borgarness

og nágrennis 

Tungulæk, 311 Borgarnesi
Formaður: Einar Óskarsson

Sími 437 1191 - GSM 617 5351
einaro@limtrevirnet.is

Verkstjórasamband 
Íslands

Hlíðasmára 8, 201 Kópavogi
Símar 553-5040 / 553-0220

Fax 568-2140
Netfang: vssi@vssi.is 
Veffang: www.vssi.is

Verkstjórafélag 
Norðurlands vestra

Skúlabraut 1, 540 Blönduósi 
Formaður: Gísli Garðarsson

GSM 896 2280
gisli@sahun.is

Félag stjórnenda 
við Breiðafjörð

Silfurgötu 36, 340 Stykkishólmi
Sími 438 1328

Formaður: Þorbergur Bæringsson 
GSM 894 1951

baeringsson@simnet.is

Kirkjubraut 5, 300 Akranes
Formaður: Kristján Sveinsson

GSM 660 3286
kristjans@n1.is



ÖRYGGISVÖRUR
IÐNAÐARMANNSINS

FULL BÚÐ AF ÖRYGGIS- OG REKSTRARVÖRUM.
KÍKTU Í KEMI BÚÐINA OG SKOÐAÐU ÚRVALIÐ!

